SOEK MY AANGESIG

Psalm 27:8

'n Praktiese gids oor hoe om vir ‘n halfuur uur te waak en te bid

1. Soek Sy aangesig deur stil te raak in die Vader se teenwoordigheid en aan die hand van Psalm 33:12-22 rustig na te dink oor ons Vader se grootheid, Sy goedheid, Sy genade, Sy getrouheid, Sy versorging en Sy beskerming en Hom dan daarvoor te loof en te dank. Neem jou tyd met hierdie skrifgedeelte. ( 5 min)
Psalm 33:12 -22 

Dit gaan goed met die nasie wie se God die Here is,met die volk wat Hy vir Hom as sy eie gekies het. 13 Die Here kyk uit die hemel en sien al die mense. 14 Van die plek waar Hy as koning sit, sien Hy almal wat onder op die aarde woon. 15 Dit is Hy wat hulle verstand gevorm het, wat al hulle werk deurgrond. 16 Dit is nie deur ’n groot leër dat ’n koning wen nie, en nie deur groot krag dat ’n held behoue uitkom nie. 17 Dit is nie waar dat die perd die oorwinning gee en dat sy groot krag redding bring nie. 18 Dit is die Here wat sorg vir dié wat Hom eer, vir dié wat op sy mag vertrou 19 om hulle van die dood te red en hulle in die lewe te hou in hongersnood. 20 Ons vertrou op die Here: Hy is ons hulp en ons beskermer. 21 Ja, in Hom is ons hart bly, op sy heilige Naam vertrou ons. 22 Hou u liefde oor ons, Here, want ons stel ons vertroue in U. 

2. Soek Sy aangesig deur vir persoonlike herlewing te bid (5 min)

Vra jouself die volgende vrae:

Is daar onbelyde sonde in my lewe?

Het ek onvergewensgesindheid en bitterheid in my lewe?

Is daar enige twyfelagtige praktyke of aktiwiteite in my lewe?

Gehoorsaam ek die Heilige Gees dadelik in alle dinge?

Bely ek Jesus onbeskaamd?

Bely jou sonde en vra die Here om die boesemsondes in jou lewe finaal te breek. 
Kom ons bid die Woord: Stort U Gees oor ons uit.
Vader van ons Here Jesus Christus, dankie dat ons kan leef in die bedeling en tyd van die Heilige Gees, wat ons alles leer en herinner aan wat U gesê het en om ons te vertroos (Joh.14:26). Dankie dat ons aangeneem is as kinders deur die Heilige Gees, en dus vir U kan ken en U aanroep as “Abba Vader” (Rom.8:15; Gal.4:6; Ef.1:17). U het ons nie alleen agtergelaat nie, maar aan ons die Helper gegee (Joh.14:16,18; Joh.15:26). Vergewe ons vir die menige kere waar ons die Heilige Gees van God bedroef of geignoreer het, geweier het om aan Hom onderdanig te wees en Hom weerstaan het (Ef.4:30; 1Tess.5:19; Hand.5:9). Bewaar ons om nooit teen die Heilige Gees te spreek, of te rebelleer of te lieg nie, sodat Hy teen ons draai en ons vyand word nie (Matt.12:32; Hand.5:3; Jes.63:10,11). Gee ons asseblief U Gees wat wysheid en insig, raad en sterkte gee en wat kennis verleen en eerbied vir die Here (Jes.11:2), sodat ons die wysheid en vrymoedigheid sal hê om U Woord te verkondig aan alle mense, selfs aan diegene in gesagsposisies (Dan.4:9; 5:11; Hand.4:18). Bekragtig ons met U Gees, sodat selfs al sou ons vervolg word, ons nogtans U Waarheid sal uitdra en nie sal swyg oor U liefde en die hoop wat ons in ons harte het nie (Hand.4:31). Stort U liefde in ons harte uit deur die Heilige Gees, sodat ons onvoorwaardelik kan liefhê (Rom.5:5). Die Gees wat U ons gegee het, maak ons immers nie lafhartig nie, maar vul ons met krag en liefde en selfbeheersing (2Tim.1:7). Laat die vrug van die Heilige Gees sigbaar wees in en deur ons lewens (Gal 5:22-23). Kom, Heilige Gees, oortuig die wêreld van sonde, van ongeregtigheid en van oordeel (Joh.16:7-8). Laat die Kerk vermenigvuldig en leef in gehoorsaamheid aan die Here deur die krag van die Heilige Gees (Hand.9:31). Bekragtig ons deur U Gees sodat ons U getuies kan wees tot aan die einde van die aarde (Hand.1:8).
3. Soek Sy aangesig sodat Sy heerlikheid sigbaar sal word (5 min). 

Ons bid spesifiek tot eer van Christus 

Ons bid vir die harte van die kinders van God om te gloei met liefde, getrouheid en gehoorsaamheid aan Jesus as die Koning en Here van almal. Vir baie mense dwarsdeur die UAE om die goedheid en heerlikheid van Christus se koninklike liefde te ervaar. Vir Christus om Sy mense te verenig en te leer van die hoop in Sy lewegewende koninkryk. 

Ons bid spesifiek tot eer van Christus 

Dat God ons sal verenig in "eensgesinde gebed" (Hand.1:14; 2:46; 4:24) en ons bekragtig om met erns te bid vir Christus se heerlikheid om in die hele wêreld te kom. Dat God die gebede van die armes, die jongmense en die uitgeworpenes sal verhoor en dat hulle lofprysing Hom sal verheerlik. Bid die Ons Vader Gebed
Ons bid spesifiek tot seën van die nasies 

Dat die Gees van God gelowiges sal aanspoor en bekragtig om spesifieke seëninge oor hulle bure en vriende te bid. Dat mense oral in ons gemeenskappe aangespoor sal word om soos nooit tevore tot God te roep om te help.  Dat die leiers van ons gemeenskappe God sal aanroep vir wysheid en hoop. 

Ons bid ons L.I.G.- Huis gebed hieronder
4. Ons Soek Sy aangesig namens ongeredde familie, vriende of individue (5 min)

1.__________________________2. _____________________________

3.__________________________4. _____________________________

5._________________________________________________________

Skryf die name neer (indien jy dit nog nie gedoen het nie). Bid vir hulle redding, dat die Here hulle sal seën (geestelik, sosiaal en emosioneel), en bid vir hulle fisieke behoeftes. Bid ook vir jou onmiddelike omgewing waar jy bly en vra dat die Here al die Christene wat lou geword het in hulle geloof weer tot bekering sal vernuwe.

5. Soek Sy aangesig dat dat God se wil sal geskeid met betrekking tot die volgende:
Ons bid spesifiek tot eer van Christus 

Dat baie mense 'n ontmoeting met Christus en Sy vergifnis en liefde sal hê en veral afgekoelde gelowiges sal wegdraai van sonde na die vreugde daarvan om 'n volgeling van Christus te wees. Dat die Gees van God hulle sal oortuig van hoe hulle God bedroef en dat hulle dan openlik hulle sonde sal bely. Dat die boodskap van die Kruis die mag van sonde sal verbreek. Dat hulle sal glo dat hulle sonde 'uitgewis' kan word. (Hand.3:19) 

Ons bid spesifiek tot seën van die nasies 

Dat baie mense God se seën sal ervaar en sal 'terug draai van hulle verkeerde paaie', (Hand.3:26) sodat groot bewegings van sondebelydenis deur gemeenskappe sal vloei. Dat hierdie bewegings van sondebelydenis sal lei tot 'tye van verkwikking' (Hand.3:20) en dat mans, vroue en kinders die teenwoordigheid van die Here sal ervaar. Ons pleit by die Here vir die UAE om terug te draai na Hom toe
Ons bid spesifiek tot eer van Christus 

Dat die vrede van Christus oral in die wêreld sigbaar sal word in die veranderde lewens van Sy kinders. Dat Christus so duidelik en kragtig sal beweeg dat almal, Sy volgelinge sowel as die wêreld wat toekyk, "met diep ontsag vervul" sal word. (Hand.2:43) 

Ons bid spesifiek tot seën van die nasies 

Dat die kinders van God sal wegdraai van gierigheid en wêreldse begeertes en vrygewiger sal wees as ooit te vore. Dat God sal ingryp en bose geestelike magte sal verhinder, en die lewens sal beskerm van die mense wat daardeur geteister word. Dat God Christene sal gebruik om mense op te lig uit die ellende van uiterste armoede. 

Ons bid spesifiek tot eer van Christus 

Vader van ons Here Jesus Christus, ons kniel in gebed voor U aan wie die hele gemeenskap van families hul bestaan te danke het (Ef.3:14,15). Aangesien alle families hulle oorsprong by U het, vra ons dat U die families in die wêreld sal heelmaak en herstel. Ons erken en bely dat meeste van die pyn wat families beleef, voortspruit uit ons eie sondige weë. Ons bely dat ons nie geleef het volgens U standaarde in ons huwelike, in die opvoeding van ons kinders en in die versorging van die wees en weduwees nie (Jes.1:23). Deur U bloed kan daar weer versoening kom (2Kor.5:18). Wees ons genadig. Ons bely ook dat ons as kinders ongehoorsaam aan ons ouers is en dat ons hulle nie eerbiedig soos U ons beveel het nie (2Tim.3:2; Eks.20:12). As pa’s en ma’s het ons nie die regte voorbeeld vir ons kinders gestel ten opsigte van ons geestelike lewens nie. Ons is die oorsaak dat hulle struikel en opstandig teenoor ons optree. Ons het nagelaat om hulle van U te vertel en U daardeur van U eer beroof. Hulle het ontrou teenoor U geword en teen U gerebelleer (Ef.6:4-6; Ps.78:4-8). Ons het U reiniging en heling nodig, kom en was ons gesinne met U Woord (Ef.5:26). Verlos ons van die Bose, verwyder alle wortels van bitterheid, haat en onvergewens-gesindheid onder ons. 

Ons bid spesifiek tot seën van die nasies 

Dat die Here ons met groter met vrymoedigheid sal seen om die medelydende liefde van Christus aan weeskinders, weduwees en haweloses sal bewys op maniere hoe HY dit self aan ons openbaarmaak. Dat Hy ons sal gebruik om Sy vaderliefde aan die miljoene kinders te bewys – kinders wat wees gelaat is deur oorloë en die HIV/VIGS epidemie. Dat God die opkomende geslag sal bemagtig om Sy beloftes dwarsoor die wêreld te vervul. 

Ons bid spesifiek tot eer van Christus 

Dat die Woord van God aan mense van elke taal, ras en nasie verkondig sal word. (Hand.1:8). Dat die wêreld sal hoor van die "magtige dade van God" in hulle eie taal en volgens hulle eie kultuur (Hand.2:11). Dat Christus gevolg sal word deur die miljoene onbereikte mensegroepe waar nou nog geen groeiende en vermenigvuldigende kerke is nie. 

Ons bid spesifiek tot seën van die nasies 

Dat die Bybel vertaal sal word vir die 3,000 mensegroepe wat nog nie een woord in hulle eie taal het nie. Dat die Vader baie mense na Hom sal roep (Hand.2:39) sodat hulle 

Hom kan aanroep tot redding. (Hand.2:21) 

Ons bid spesifiek tot eer van Christus 

Dat die mense wat teenkanting kry omdat hulle Christus dien, die sagte,maar moedige karakter van Jesus sal openbaar.(Hand.4:13). Dat Christene wat ter wille van die Naam van Christus vervolg word, sterk sal staan in geloof. Dat God verheerlik sal word deur Sy magtige dade in die gebiede waar Hy teengestaan word.(Hand.4:21) 

Ons bid spesifiek tot seën van die nasies 

Dat ons leiers en regerings geseën sal wees. Dat regeringsleiers wat Christus teenstaan (Hand.4:25-27) genade sal kry sodat dit nie later sal blyk dat hulle teen God geveg het nie.(Hand.5:39). 

Ons bid spesifiek tot eer van Christus 

Ek wil die Here loof met alles wat in my is en nie een van Sy weldade vergeet nie. Dis Hy wat al my sonde vergeef en al my siektes genees! (Ps.103:2-3). U is God, ons GENEES -HEER (Eks.15:26). U het U Seun, Jesus Christus, aan ons gegee. Hy het ons lyding op Hom geneem en ons siektes het Hy gedra. Oor ons oortredings is Hy deurboor; oor ons sondes is Hy verbrysel. Die straf wat vir ons vrede moes bring, was op Hom en deur Sy wonde het daar vir ons genesing gekom. U het al ons sondes op Hom laat afkom. Omdat Hy die sondes van baie op hom geneem het, kan Hy nou vir oortreders bid (Jes.53:1-12). Here Jesus Christus, ons gemeenskap het U helende aanraking nodig. Maak ons tog gesond; ons het teen U gesondig (Ps.41:4). Genees die gebrokenes van hart, bevry diè wat deur sonde opgesluit is en diegene wat deur verslawing of self-opgelegte bande, korrupte gedagtes of geestelike vestings gevange gehou word (Jes.61:1). U het belowe dat as ons, oor wie U Naam uitgeroep is, berou toon en bid en vra na U wil en terugdraai van ons bose weë, sal U luister uit die hemel, ons sonde vergewe en ons land genees (2Kron.7:14). Ons volk het U genesing nodig. Vervul U belofte en bring genesing as ons ons voor U verootmoedig. 

Ons bid spesifiek tot seën van die nasies 

Vir die einde van HIV/VIGS in ons geslag. Vir Christene om voortdurend met deernis en wysheid te werk om siektes uit te roei.Vir God om kragtig saam met Sy kinders te werk om genesing te bring. 

Ons bid spesifiek tot eer van Christus 

Dat Christene sal lewe met die verwagting dat hierdie eeu-oue belofte van seën spoedig vervul sal word om transformasie te bring vir gemeenskappe en lande. Dat Jesus deur al die mense gesien sal word vir Wie Hy werklik is. Dat kerke in Jesus se Naam, soos een familie met God sal saamwerk om mense se lewens, stede en nasies te verander. 

Ons bid spesifiek tot seën van die nasies 

Dat die reg en geregtigheid van God die ekonomie en politiek sal verander en die hele maatskappy sal suiwer van die vloek van korrupsie. Dat die manier waarop stede en nasies regeer word deur die vrede van Christus se koninkryk verander sal word. Dat die vreugde van Christus se koninkryk sal deurbreek in feesvieringe van dank en lofprysing tussen al die volke van die wêreld. 

6. Ons kom bid spesifiek vir ons Gemeente:

· Ons vra dat God Homself meer en meer in ons gemeente in Sy kinders sal verheerlik. 

· Ons bid vir leiding vir die volgende ses maande in ons gemeente. Ons vra dat die Here Sy planne en rigting duidelik aan ons leiers sal bekendmaak. Ons vra dat die Here ons leiers sal salf en hulle sensitief sal maak om reg te hoor en diep in te sien wat God se hart vir ons gemeente is. Ons vra dit ook met betrekking tot ons jeug bediening en veral die jong werkende enekellopendes. 
· Ons bid vir ons gemeente se program rondom die e-Bybelskool vir 30 en 31 Oktober. Ons pleit by die Vader om mense op te rig wat bereid en begerig is om meer van Hom te leer en in hulle liefde vir Jesus te groei.

· Ons bid vir ons Familiediens op 6 November 2009. Dit is ‘n baie belangrike erediens en ons vra die Here om die hele gemeente op daardie dag op te rig om te kom deel in ‘n baie besondere Woord- en familiediens.
· Ons bring ook ons Immergroen Ouerskapseminaar van 13 en 14 November voor die Here se genadetroon. Ons gebed is “Here help ons om ouers en opvoeders te wees wat U kinders reg lei en opvoed.” Help ons ouers om betrokke te raak om vir hulle kinders te bid en hulle aan die hand na Jesus te lei.
· Ons bring die Liwa Mannekamp van 10-12 Desember voor die Here en bid dat die bediening op die naweek die maksimum manne sal bereik vir God se koninkryk.
· Ons gemeente se registrasie is op die punt om ingedien te word en ons pleit by die Vader vir Sy ondersteuning om hierdie proses van inhandiging en afhandeling te seën sodat ons gemeente ‘n amptelike kerkstatus binne die UAE mag hê.
7. Soek Sy aangesig deur te waak en te luister (5 min)

· Vra dat die Here nuwe dinge aan jou sal bekendmaak, dinge waarvan Hy wil hê jy bewus moet raak en op moet let veral met betrekking tot ons gemeente. Vra dat Hy Sy wil en sy planne/strategieë aan jou sal bekendmaak. Vra Hom na die dinge wat op Sy hart is waarvoor Hy wil hê dat jy moet bid. Skryf neer (hou dagboek) wat jy van Hom hoor. 

· Sluit af deur vir die volgende persoon wat bid in die volgende halfuur,  aan die Here op te dra en te vra dat die Here hom/haar sal seen. 

· Dank die Here vir die geleentheid om deel te kon neem aan die 24 uur van gebed.

